
FERMER XОʻJALIKLARINING ОʻZBEKISTОN 
AGRAR SEKTОRIDAGI ОʻRNI VA AHAMIYATI

Islamova Dilnoza Isamidinovna 
University of business and science Toshkent filiali

Iqtisodiyot mutaxassisligi magistranti 
E-mail: dilnozaislamova98@gmail.com

Annotatsiya. Ushbu maqolada O‘zbekiston agrar sektorida fermer xo‘jaliklarining iqtisodiy, ijtimoiy hamda innovatsion 
ahamiyati kompleks va tizimli yondashuv asosida tahlil qilinadi. Tadqiqot doirasida fermer xo‘jaliklarining qishloq xo‘jaligi 
mahsulotlari ishlab chiqarishdagi ulushi, hududlar kesimidagi o‘sish dinamikasi, shuningdek, biotexnologiyalar va ilmiy-
tadqiqot ishlanmalarini amaliyotga joriy etish jarayonidagi institutsional va moliyaviy muammolar o‘rganilgan. Maqolada 
agrar sohaga investitsiyalarni jalb etishning iqtisodiy mexanizmlari, ilmiy-innovatsion ta’minot tizimini takomillashtirish 
hamda fermer xo‘jaliklari daromadlarini oshirishning ustuvor strategik yo‘nalishlari asoslab berilgan. Tadqiqot natijalari 
fermer xo‘jaliklari agrar sektorning tayanch tarkibiy bo‘g‘ini ekanligini, ularning barqaror va innovatsion rivojlanishi esa 
mamlakat oziq-ovqat xavfsizligi hamda makroiqtisodiy barqarorligini ta’minlashda muhim omil hisoblanishini ko‘rsatadi.

Kalit soʻzlar: fermer xo‘jaliklari, agrar sektor, O‘zbekiston, qishloq xo‘jaligi, investitsiyalar, biotexnologiya, innovatsiyalar, 
iqtisodiy tahlil, dehqonchilik, mahsulot hajmi.
Abstract. This article presents a comprehensive and systematic analysis of the economic, social, and innovative 
significance of farm enterprises in the agrarian sector of Uzbekistan. The study examines the share of farm enterprises in 
agricultural production, regional growth dynamics, and institutional and financial challenges related to the implementation 
of biotechnology and scientific research into practice. The paper substantiates economic mechanisms for attracting 
investment into the agricultural sector, improving the scientific and innovation support system, and identifying strategic 
priorities for increasing farmers’ income levels. The findings demonstrate that farm enterprises represent a fundamental 
structural component of the agrarian sector, and their sustainable and innovation-driven development is essential for 
ensuring national food security and macroeconomic stability.

Key words: farm enterprises, agrarian sector, Uzbekistan, agriculture, investments, biotechnology, innovations, economic 
analysis, crop production, production volume.
Аннотация. В статье представлен комплексный и системный анализ экономического, социального и инновационного 
значения фермерских хозяйств в аграрном секторе Узбекистана. В рамках исследования рассмотрены доля 
фермерских хозяйств в производстве сельскохозяйственной продукции, динамика роста в региональном 
разрезе, а также институциональные и финансовые проблемы внедрения биотехнологий и научных разработок в 
практическую деятельность. В работе обоснованы экономические механизмы привлечения инвестиций в аграрную 
сферу, направления совершенствования научно-инновационной системы и стратегические меры по повышению 
доходности фермерских хозяйств. Результаты исследования подтверждают, что фермерские хозяйства являются 
базовым структурным элементом аграрного сектора, а их устойчивое и инновационное развитие играет ключевую 
роль в обеспечении продовольственной безопасности и макроэкономической стабильности страны.

Ключевые слова: фермерские хозяйства, аграрный сектор, Узбекистан, сельское хозяйство, инвестиции, 
биотехнологии, инновации, экономический анализ, земледелие, объем продукции.

K I R I S H
Mamlakatimizda agrar soha ilmiy ta’minot tizimini rivojlantirishga qaratilayotgan alohida e’tibor qishloq 

xo‘jaligining barqaror rivojlanishi va oziq-ovqat xavfsizligini ta’minlashdagi muhim ahamiyatini ko‘rsatadi. 
Respublika hukumati tomonidan amalga oshirilayotgan islohotlar mazkur tizimni zamonaviy bozor iqtisodiyoti 
talablariga moslashtirishga qaratilgan bo‘lib, ularning asosiy maqsadi agrar sohaning ilmiy ta’minoti mavqeini 
mustahkamlash va ilg‘or fan yutuqlarini amaliy ishlab chiqarishga keng joriy etishdan iborat.

Zamonaviy sharoitda agrar soha nafaqat an’anaviy qishloq xo‘jaligi faoliyati, balki yuqori texnologiyali, 
innovatsion tarmoq sifatida rivojlanmoqda. Jahonda yuz berayotgan global o‘zgarishlar, iqlim o‘zgarishi, aholi 
sonining o‘sishi va resurslar cheklanganligi sharoitida agrar sohaning ilmiy ta’minotida yangi yo‘nalishlar 
shakllanmoqda. Bu esa raqobatbardoshlikni saqlab qolish va bozorning doimiy o‘zgarib borayotgan talablariga 
moslashish uchun fermerlar hamda davlat tomonidan innovatsiyalarni izchil joriy etishni talab etadi.

M A V Z U G A  O I D  A D A B I Y O T L A R  S H A R H I
Agrar sektorni ijtimoiy-iqtisodiy rivojlantirish va samaradorligini oshirishning nazariy-uslubiy jihatlari xorijiy 

olimlardan L. Sfu, T.S. Fan, L. Chjou, J.M. Shurbax, S. Shiona, S.S. Shenoy tomonidan tadqiq qilingan.
Mustaqil Davlatlar Hamdo‘stligi (MDH) mamlakatlari olimlaridan agrar sektorda qishloq xo‘jaligi 

mahsulotlarini yetishtirish, iqtisodiy modellashtirish va prognozlash masalalari L.V. Agarkova, I.A. Baranov, 
N.A. Popov, A.V. Afanaseva, M.A. Solomaxin, N.I. Grekov tomonidan o‘rganilgan.

T A D Q I Q O T  M E T O D O L O G I YA S I
Tadqiqotda fermer xo‘jaliklarining iqtisodiy faoliyatini tahlil qilishda quyidagi uslublardan foydalanildi: qiyosiy-

tahliliy yondashuv, statistik kuzatish, tanlama monitoring, korrelyatsion-regression tahlil, ko‘p omilli ekonometrik 
modellashtirish, iqtisodiy-matematik usullar, noaniq to‘plamlar nazariyasi, McKinsey & Co. metodologiyasi 
asosida strategik tahlil va prognozlash hamda boshqa zamonaviy tadqiqot metodlari.

T A H L I L  V A  N A T I J A L A R
Ma’lumki, fan va texnika sohasidagi o‘zgarishlar tez sur’atlar bilan amalga oshmoqda. Bozor sharoitiga 

moslashib borayotgan, tovar mahsulotlari yetishtirayotgan fermer xo‘jaliklarining qurg‘oqchilik va o‘simlik 
kasalliklariga qarshi barqarorligini ta’minlash hamda ularning raqobatbardoshligini oshirishda biologik tadqiqotlar 
va axborot texnologiyalaridagi innovatsion o‘zgarishlar muhim ahamiyat kasb etadi.

Bu borada paxtachilik va dehqonchilikda keng qo‘llanilayotgan biotexnologiyani misol sifatida keltirish 
mumkin. Biotexnologiyadan keng foydalanish, birinchidan, kasallik va zararkunandalarning hosildorlikka 
salbiy ta’sirini kamaytiradi; ikkinchidan, fermerlar daromadining oshishiga xizmat qiladi; uchinchidan, kimyoviy 
vositalardan foydalanish hajmini qisqartirish imkonini beradi.

Shu bilan birga, kichik fermer xo‘jaliklarida fan va texnologiya yangiliklarini joriy etishda ayrim murakkabliklar 
mavjudligini qayd etish mumkin. Chunki texnologik innovatsiyalar bilan bog‘liq institutsional o‘zgarishlarni tezkor 
amalga oshirish, shuningdek, turli manbalarni qamrab olgan innovatsion jarayonni kompleks tarzda tashkil 
etish muayyan tashkiliy va moliyaviy resurslarni talab etadi.

Agrar sohada ilmiy ta’minot tizimini investitsion asosda rivojlantirish va innovatsion jarayonlarni jadallashtirish 
sohaning barqaror rivojlanishini ta’minlab, fermerlar daromadining oshishiga ijobiy ta’sir ko‘rsatadi.

Iqtisodiyoti asosan agrar sohaga tayanadigan mamlakatlarda global va milliy darajadagi bozor 
tebranishlari agrar sohadagi ilmiy-tadqiqot ishlariga yo‘naltirilayotgan investitsiyalar hajmiga ma’lum darajada 
ta’sir ko‘rsatishi mumkin. Bu esa ilmiy-tadqiqot natijalarini amaliyotga joriy etish jarayonini murakkablashtiradi. 
Bunday sharoitda bozor raqobatbardoshligini hamda aholi daromadlarini oshirishda ilmiy-tadqiqot ishlari 
ta’sirini kuchaytirish maqsadida davlat va xususiy sektor tomonidan ilmiy-tadqiqot ishlariga yo‘naltiriladigan 
investitsiyalarni ko‘paytirish, shuningdek, xususiy sektor, fermerlar va fuqarolik jamiyati institutlari o‘rtasida 
hamkorlikni kengaytirish maqsadga muvofiqdir.

1-rasm. Hududlar kesimida qishlоq, о‘rmоn va baliq xо‘jaligi mahsulоt (xizmat)larining hajmi 1

1	  Ma’lumоtlar asоsida muallif tоmоnidan ishlab chiqildi

2024-yilning yanvar–dekabr oylarida qishloq, o‘rmon va baliq xo‘jaligi mahsulotlari (xizmatlari)ning umumiy 
hajmi 317 781,6 mlrd so‘mni tashkil etdi yoki 2020-yilning mos davriga nisbatan 104,0 %ni tashkil qildi.

Shu jumladan:
•	 dehqonchilik va chorvachilik, ovchilik hamda ushbu sohalarda ko‘rsatilgan xizmatlar hajmi 302 524,9 

mlrd so‘mni (103,6 %),
•	 o‘rmon xo‘jaligida 1 170,9 mlrd so‘mni (101,6 %),
•	 baliq xo‘jaligida 14 085,8 mlrd so‘mni (120,7 %) tashkil etdi.
Hududlar kesimida yuqori o‘sish sur’atlari Surxondaryo (104,6 %), Navoiy (104,6 %), Namangan (104,6 

%) viloyatlarida, shuningdek, Qoraqalpog‘iston Respublikasida (103,7 %) va Farg‘ona viloyatida (103,7 %) 
kuzatildi.

Qashqadaryo viloyatida (102,2 %) o‘sish sur’atlari boshqa hududlarga nisbatan biroz pastroq darajada 
qayd etildi.

2-rasm. Qishlоq, о‘rmоn va baliq xо‘jaligi mahsulоt (xizmat)lari umumiy hajmida hududlarning ulushi

Respublikaning qishloq, o‘rmon va baliq xo‘jaligi mahsulotlari (xizmatlari) umumiy hajmida Samarqand 
viloyatining ulushi 13,0 %ni tashkil etib, hududlar kesimida yetakchi o‘rinni egalladi. Toshkent va Andijon viloyatlari 
mos ravishda 9,6 % va 10,1 % ko‘rsatkich bilan keyingi o‘rinlardan joy oldi. Eng kam ulush Qoraqalpog‘iston 
Respublikasi (3,9 %) hamda Sirdaryo viloyatida (3,3 %) qayd etildi.

2024-yilning yanvar–dekabr oylarida ishlab chiqarilgan qishloq xo‘jaligi mahsulotlari umumiy hajmining 
o‘sishi 2023-yilning mos davriga nisbatan 103,6 %ni tashkil etdi. Shu jumladan, dehqonchilik mahsulotlari – 
103,1 %, chorvachilik mahsulotlari esa 104,1 %ga o‘sdi.

Xo‘jaliklar toifalari bo‘yicha tahlillar shuni ko‘rsatdiki, qishloq xo‘jaligi mahsulotlari umumiy hajmining 65,9 
%i dehqon (shaxsiy yordamchi) xo‘jaliklariga, 29,2 %i fermer xo‘jaliklariga, 4,9 %i esa qishloq xo‘jaligi faoliyatini 
amalga oshiruvchi tashkilotlarga to‘g‘ri keladi.

Qishloq xo‘jaligi yalpi mahsulotining xo‘jaliklar toifalari bo‘yicha taqsimlanishi hududlar kesimida tahlil 
qilinganda, barcha hududlarda eng yuqori ulush dehqon (shaxsiy yordamchi) xo‘jaliklariga to‘g‘ri kelishi kuzatildi. 
Ulushi bo‘yicha ikkinchi o‘rinni egallagan fermer xo‘jaliklari hissasi dehqon xo‘jaliklari ulushiga nisbatan sezilarli 
darajada pastroq ekanligi qayd etildi.

Respublikada paxtachilik yo‘nalishida ko‘p yillar davomida keng ko‘lamli ilmiy tadqiqotlar olib borilmoqda. 
Shuningdek, mamlakatda g‘allachilik dasturining ishlab chiqilishi va sug‘oriladigan yer maydonlaridan samarali 
foydalanishga alohida e’tibor qaratilishi ushbu yo‘nalishda ilmiy-tadqiqot ishlarini yanada kuchaytirishni taqozo 
etdi. Mazkur maqsadda g‘allachilik instituti va uning ilmiy faoliyati tashkil etilgan.

3-rasm. Ishlab chiqarilgan qishlоq xо‘jaligi mahsulоtlarining xо‘jaliklar tоifalarining hududlar kesimida 
taqsimlanishi.2

Agrar soha biologik jarayonlar bilan uzviy bog‘liq bo‘lganligi sababli, ushbu tarmoqdagi texnologik 
investitsiyalar iqtisodiyotning boshqa yo‘nalishlaridan tubdan farq qiladi. Agrar sohada olib borilgan ilmiy-
tadqiqotlar shuni ko‘rsatadiki, o‘simliklar va uy hayvonlari genetikasini yaxshilash texnologiyalari, asosan, 
mazkur jarayon amalga oshirilayotgan hudud sharoitida yuqori samaradorlik beradi.

Respublikada paxtachilik yo‘nalishida ko‘p yillar davomida keng ko‘lamli ilmiy tadqiqotlar olib borilmoqda. 
Shuningdek, mamlakatda g‘allachilik dasturining ishlab chiqilishi, g‘alla maydonlarini kengaytirish hamda 
sug‘oriladigan yer maydonlaridan samarali foydalanishga alohida e’tibor qaratilishi natijasida ushbu yo‘nalishda 
ilmiy-tadqiqot ishlarini kuchaytirish zarurati yuzaga keldi. Shu maqsadda g‘allachilik instituti va uning ilmiy 
faoliyati tashkil etilgan.

Respublikada o‘simliklar va chorva hayvonlarini hududiy sharoitlarga moslashtirishga qaratilgan salmoqli 
ilmiy salohiyat mavjud bo‘lib, mazkur salohiyat keyingi yillarda yanada mustahkamlanib bormoqda. Bu esa 
ilmiy-tadqiqot ishlarini kengroq miqyosda olib borish imkonini yaratadi.

Shu bilan birga, mavjud ilmiy salohiyatdan foydalanish darajasini yanada oshirish imkoniyatlari mavjud. 
Ilmiy salohiyatdan oqilona va tizimli foydalanish bir vaqtning o‘zida bir qator muammolarni hal etishga xizmat 
qiladi: o‘simliklarning yangi navlarini yaratish, zamonaviy texnologiyalarni joriy etish, chorva mollarini har bir 
hudud sharoitiga moslashtirish hamda ularning mahsuldorligini oshirish imkonini beradi. Shuningdek, mazkur 
ilmiy salohiyat viloyatlarda ilmiy yechimlar va yangi texnologiyalarni joriy etishda muhim ahamiyat kasb etadi.

Bozor iqtisodiyoti sharoitida investor ma’lum muddatga moddiy-texnik va intellektual resurslarni safarbar 
etish orqali kelgusida foyda olish hamda iqtisodiyotning turli sohalarida iqtisodiy-moliyaviy va ijtimoiy o‘sishni 
ta’minlashga intiladi.

Qishloq xo‘jaligida investitsiyalar kengaytirilgan takror ishlab chiqarishning asosiy negizini tashkil etadi. 
Investor investitsiya resurslarini tarmoq yo‘nalishlariga daromad (foyda) olish yoki ijtimoiy samaraga erishish 
maqsadida joylashtiradi. Ilmiy nuqtai nazardan bu jarayon investitsiya faoliyati sifatida talqin etiladi.

Qishloq xo‘jaligida investitsiyaga oid qarorlar qabul qilish nafaqat faoliyat yuritayotgan korxonalar, balki 
o‘z faoliyatini boshlayotgan fermer va tadbirkorlar uchun ham dolzarb ahamiyatga ega. Har qanday korxona 
yoki tadbirkor ma’lum darajada investitsiya faoliyati bilan bevosita bog‘liqdir. Zero, investitsiya — bu kelgusida 
foyda yoki ijtimoiy samara olish maqsadida investor tomonidan qishloq xo‘jaligi tarmoqlarini rivojlantirish uchun 
ma’lum muddatga yo‘naltirilgan moddiy-texnik va intellektual resurslar majmuasidir. Amaliy jihatdan, tadbirkorlik 
faoliyatida investitsiyaga oid qarorlar deyarli har kuni qabul qilinadi.

2	  Ma’lumоtlar asоsida muallif tоmоnidan ishlab chiqildi

Shu sababli tadbirkorlar va menejerlar investitsiyalarni jalb etish bilan bog‘liq qonun-qoidalarni chuqur 
bilishlari zarur. Qishloq xo‘jaligida investitsiyalarni shartli ravishda uch guruhga ajratish mumkin:

1.	 Ishlab chiqarish sohasi (chorvachilik, dehqonchilik, xo‘jalik subyektlari qoshidagi qayta ishlash sexlari 
va boshqalar);

2.	 Xizmat ko‘rsatish sohasi (maishiy xizmatlar, mashina-traktor parklari (MTP), irrigatsiya tizimlari, mineral 
o‘g‘itlar va neft mahsulotlarini sotish shoxobchalari va boshqalar);

3.	 Ijtimoiy soha (kadrlar tayyorlash va malaka oshirish, tibbiy xizmat ko‘rsatish shoxobchalari, gaz va 
ichimlik suvi bilan ta’minlash va boshqalar).

Investitsiyalarni, avvalo, real ishlab chiqarish sektoriga ustuvor ravishda yo‘naltirish, so‘ngra xizmat 
ko‘rsatish va ijtimoiy sohalarni rivojlantirishga jalb etish maqsadga muvofiq hisoblanadi.

X U L O S A  V A  T A K L I F L A R
Bugungi kunda agrar sohada ayrim tizimli masalalar mavjud bo‘lib, ular tarmoqqa investitsion faollikni 

yanada oshirish imkoniyatlarini cheklab turmoqda. Jumladan:
•	 xo‘jaliklarning mashina-traktor va transport vositalari bilan ta’minlanish darajasining yetarli emasligi;
•	 qishloq xo‘jaligi mahsulotlari va boshqa soha mahsulotlari o‘rtasidagi narxlar nisbatining mutanosib 

emasligi;
•	 amortizatsiya fondidan foydalanish samaradorligining pasayishi;
•	 qishloq xo‘jaligi texnikalaridan foydalanishning mavsumiy xususiyatga egaligi;
•	 sug‘oriladigan yerlarning sho‘rlanish darajasi oshishi natijasida hosildorlikning pasayishi;
•	 qishloq xo‘jaligining ayrim tarmoqlarida xarajatlar yil davomida amalga oshirilib, daromad asosan yil 

yakunida olinishi;
•	 mahsulot yetishtirish jarayonining tabiiy-iqlim sharoitlariga yuqori darajada bog‘liqligi;
•	 sug‘urta tizimining agrar soha ehtiyojlariga to‘liq moslashmaganligi;
•	 investitsiya loyihalari bo‘yicha axborotlarning yetarli darajada ommalashtirilmaganligi;
•	 qimmatli qog‘ozlar bozorining yetarli darajada rivojlanmaganligi;
•	 bozor infratuzilmasining shakllanish jarayonida ekanligi va boshqa omillar.
Mazkur omillarni bosqichma-bosqich bartaraf etish agrar tarmoqda investitsion muhitni yaxshilash, 

resurslardan samarali foydalanish hamda sohaning barqaror rivojlanishini ta’minlashga xizmat qiladi.

